
વન્દ્યામરેન્દ્રમુનિવર્યનતિપ્રસન્ને
તં ભાવયામિ શરણં યમવારણાર્થમ્ ।

યં શમ્ભુરાશ્રયતિ શિવે પ્રણયપ્રલાપ-
નિર્મુક્તગૂઢરમણીશુભનામધેયઃ॥ ૧॥

સ્તોષ્યે ભક્ત્યા પાદયુગં તે ભવનાશે
યસ્મિન્ લીનં જન્મભિયા તત્સૂરિકુલમ્ ।

યસ્મિન્ દૃષ્ટે દૃષ્ટમનન્તં સુખલાસ્યં
તં તે કલ્પતરું પદપલ્લવમહમીડે॥ ૨॥

શાન્ત્યા તુષ્ટ્યા ભક્તિરસાક્તા મતિકેલિઃ
કાલાકાલદ્રાવણશીલં કર્મફલમ્ ।

હિત્વા લોલા યસ્મિન્ કૂર્મે નીલતનોઃ
તં તે કલ્પદ્રુમપદપલ્લવમહમીડે॥ ૩॥

પૂમ્પાવૈ સા ત્વત્પદભક્ત્યા મૃત્યુકરાત્
સમ્બન્ધેન ત્વત્પદભક્તિપ્રેમબલાત્ ।

લબ્ધા ચિત્રં ચિત્રમિતીત્થં શુભમૂલં
તં તે કલ્પદ્રુમપદપલ્લવમહમીડે॥ ૪॥

કીર્ત્તિઃ   પર્વતરાજકુમરર્યાઃ કથનીયા
ભર્ત્તારં તં મારજિતં તે સઞ્ચક્રે ।

સત્યાઃ પૂર્વં દેહલયે યા સંપ્રાપ્તા
યસ્યાસ્તસ્યાઃ કમ્રપદામ્બુજમહમીડે॥ ૫॥

ઉદ્યદ્ભાસ્કરરશ્મિસમાનાં તે કાન્તિં
બાલારૂપે હૃદયગતાયાઃ પશ્યન્ કિમ્ ।

ગૂર્જરદેશે કુઙ્કુમલિપ્તં  પાદયુગં
તં તે કલ્પદ્રુમપદપલ્લવમહમીડે॥ ૬॥

કૃત્વા  ચિત્તે યત્પદકઞ્જં ભૂમિસુતઃ
કાન્તિં  પ્રાપદ્રક્તસુરમ્યાં શક્તિકરઃ ।

રક્તિસ્સંસૃતિકારણભૂતા દ્રવતીહ
તં તે કલ્પદ્રુમપદપલ્લવમહમીડે॥ ૭॥

ભાસ્કરરાયો વિત્તવિહીનો ઋણનાશે
ધ્યાત્વા અપર્ણાતત્ત્વફલાક્તં પાદયુગમ્ ।

લેભે શાન્તિં  ઋણભવખેદાન્નિર્મુક્તો
યસ્માત્તસ્માદ્ભાગ્યવિદાયિનમહમીડે॥ ૮॥

કાલી તારા સુન્દરિ ભુવને સર્વશિવે
ભૈરવ્યસ્તશિરોધરધૂમા ભગવક્ત્રા । બકવક્ત્રા

માતઙ્ગ્યાખ્યા  કમલભવા તે દશ નાર્યઃ
પાદધ્યાને દદ્યાદ્વયુનં પૂર્ણફલમ્॥ ૯॥

મધ્યે યામે યામિન્યર્થે યતચિત્તે
વિદ્યુત્તુલ્યા પાદલતા તે પ્રાદુરભૂત્ ।

તસ્માત્કન્યે તરુણિ સુવૃત્તે કટિબદ્ધા
સઞ્ચર રમ્યે મદ્ગૃહમધ્યે  મમ બાલે॥ ૧૦॥

વેઙ્કટપુત્રઃ શેષશિશુસ્તે પદકઞ્જે
વન્દનપદ્યં ચિત્તસુમાખ્યં ચિત્તભવમ્ ।

અર્પયતીહાચ્યુતપદલોલઃ શમ્ભુધવે
યસ્માદ્ભૂયાત્સંસૃતિનાશો ધ્રુવમેવ॥ ૧૧॥

ઇતિ વાધૂલગોત્રોદ્ભવેન શ્રીવેઙ્કટેશ્વરાર્યસ્ય
પુત્રેણ શ્રીશેષશાયીશર્માખ્યેન વિરચિતં
શ્રીકલ્પકામ્બિકા પ્રપત્તિસ્તોત્રં સમ્પૂર્ણમ્ ।

